Ioan, y disgybl annwyl (16)
Roedd Ioan a’r disgyblion eraill yn ufudd i orchymyn Iesu ac arhoson nhw yn Jerwsalem am .. y rhodd mae fy Nhad wedi ei addo. Dych chi’n cofio fy mod wedi siarad am hyn o’r blaen.  Roedd Ioan yn bedyddio gyda dŵr, ond mewn ychydig ddyddiau cewch chi'ch bedyddio gyda'r Ysbryd Glân." (Actau 1:4-5)
Roedd Jwdas Iscariot wedi lladd ei hun, ond roedd y disgyblion eraill gyda’i gilydd yn aros,
Roedd Pedr yno, Ioan, Iago ac Andreas, Philip a Tomos, Bartholomeus a Mathew, Iago fab Alffeus, Simon y Selot a Jwdas fab Iago. 14 Roedden nhw'n cyfarfod yno'n gyson i weddïo gyda’i gilydd, gyda Mair mam Iesu, a'i frodyr, a nifer o wragedd.

Ioan oedd yn gofalu am Mair mam Iesu ac mae’n bwysig sylwi ei bod hi yno hefyd. Ar y ddaear yma does dim posib bod yn agosach at Dduw na phan yn gweddïo. Felly mae’r criw bach yn gwneud y peth iawn yn cyfarfod yn gyson i weddïo. Mae nerth i’w gael wrth weddïo. Mae nerth Duw’n llawer mwy effeithiol na’n nerth ni. 
Dydy Duw ddim yn dweud celwydd, roedd o wedi addo’r Ysbryd Glân ac fe ddanfonodd yr Ysbryd Glân. 

Ac yn sydyn dyma nhw’n clywed sŵn oedd fel gwynt cryf yn chwythu drwy'r ystafell lle'r oedden nhw’n cyfarfod. 3 Ac wedyn roedd fel petai rhywbeth tebyg i fflamau tân yn dod i lawr ac yn gorffwys ar ben pob un ohonyn nhw. 4 Dyma pawb oedd yno yn cael eu llenwi â'r Ysbryd Glân ac yn dechrau siarad mewn ieithoedd eraill. Yr Ysbryd oedd yn eu galluogi nhw i wneud hynny. (Actau 2: 1-4)

Oherwydd nerth yr Ysbryd Glân mae tair mil o bobl o wahanol ardaloedd yn dod i gredu y diwrnod hwnnw. Roedd y neges am Iesu Grist a’i groes yn dechrau lledaenu!
Pa effaith gafodd yr Ysbryd Glân ar Ioan a’r apostolion eraill?

Roedd yr apostolion yn gwneud gwyrthiau rhyfeddol oedd yn dangos fod Duw gyda nhw. 44 Roedd pawb oedd yn credu yn teimlo eu bod nhw’n un teulu, ac yn rhannu popeth gyda'i gilydd. 45 Roedden nhw’n gwerthu eu heiddo er mwyn gallu helpu pwy bynnag oedd mewn angen. 46 Roedden nhw’n dal ati i gyfarfod bob dydd yng nghwrt y deml, ac yn bwyta a dathlu Swper yr Arglwydd yn nhai ei gilydd. 47 Roedden nhw’n moli Duw, ac roedd agwedd pobl tuag atyn nhw yn bositif iawn. Roedd mwy a mwy o bobl yn ymuno â nhw, ac yn cael eu hachub gan Dduw, bob dydd. (Actau 2:43-46)
Waw!  Dyna waith Duw heb os nac oni bai. Roedd Ioan (a’r apostolion eraill) yn llawn o’r Ysbryd Glân, yn gwneud gwyrthiau rhyfeddol, yn moli Duw yn gyson, ac yn gweld llawer yn dod i gredu yn Iesu Grist. Roedden nhw’n un teulu mawr, yn agos at ei gilydd, ac yn llawn cariad. Dyna ddyddiau da.

